
Abstrak 

 

  Penyelidikan ini bertajuk “ Jangan Tinggalkan Aku Sendirian ” oleh Ihsan 

Abdul Quddus daripada kajian analisis deskriptif. Penyelidik memberi tumpuan terhadap 

kajian unsur - unsur yang terdapat di dalam novel dan menganalisanya secara teknikal. 

Masalah kajian telah dikenalpasti antaranya ialah novel tulisan Ihsan Abdul Quddus telah 

dikritik oleh beberapa orang pengkritik terhadap cara dia menggambarkan wanita tersebut, 

serta mereka memandang rendah dan menyalahkan cara beliau menceritakan novelnya. 

Persoalan kajian telah dikenalpasti antaranya apakah ciri istimewa yang membezakan gaya 

bahasa Ihsan Abdul Quddus berbanding novelis yang lain pada zamannya?, Bagaimanakah 

Ihsan Abdul Quddus menggambarkan watak Yahudi di dalam novelnya?, Apakah 

pandangan Ihsan Abdul Quddus dan falsafahnya terhadap wanita?. Tujuan kajian ini 

dijalankan adalah untuk mengenalpasti kaedah yang digunakan oleh Ihsan Abdul Quddus 

dan cara beliau menggambarkan seorang wanita serta mengkaji tahap kejayaannya dalam 

realiti kehidupan seni beliau. Kajian ini menggunakan pendekatan analisis deskriptif. 

Penyelidikan ini menyumbang secara langsung kepada manifestasi seni novelis Ihsan 

Abdul Quddus, melalui novel beliau. Hasil kajian mendapati bahawa novel Ihsan Abdul 

Quddus mempunyai keistimewaan yang membezakannya dengan novel yang lain pada 

zamannya. Kepintarannya membawakan watak Yahudi sehingga mampu menyelami watak 

tersebut dengan begitu baik. Beliau juga menggunakan gaya bahasa yang mudah dan 

membolehkannya menguasai teknik seni dalam penulisan novelnya. Pengkaji 

mengesyorkan keperluan untuk mengkaji seluruh novel penulis serta mendedahkan 

kemahiran dan penguasaan teknik seni yang ada di dalam novel penulis supaya penulis 

mendapat tempat yang selayaknya dalam penulisan arab.  

